
Apakah kegunaan UNIREN Spray 
UNIREN Spray digunakan untuk 
melegakan sakit dan bengkak yang 
melibatkan sendi, otot dan tisu di 
sekitarnya yang bersaiz kecil atau  
sederhana. 
 
Bagaimana  UNIREN Spray berfungsi  
UNIREN Spray mengandungi bahan 
aktif Diclofenac sodium, yang tergolong 
dalam kumpulan ubat anti-radang bukan 
steroid (NSAID). 
 
Sebelum mengambil UNIREN Spray 
-Bila tidak boleh mengambil 
 Jika anda ada alahan  terhadap 

Diclofenac atau bahan kandungan lain 
UNIREN Spray 

 Jika anda pernah mengalami alahan 
terhadap acetylsalicylic acid atau 
NSAID lain  

 Sila rujuk bahagian “Mengandung dan 
menyusukan anak” 

 Jika anda berumur 14 tahun ke bawah 
 

Mengandung dan menyusukan anak   
Ubat ini tidak patut digunakan oleh 
wanita yang mengandung atau 
menyusukan anak. 
Dapatkan maklumat lanjut daripada 
doktor jika anda mengandung atau 
sedang menyusu anak.  
 
-Sebelum mula mengambil 
Gunakan UNIREN Spray dengan 
berhati-hati: 
 Jika anda mempunyai ulser perut. 
 Jika anda pernah menghidapi 

penyakit lelah atau sebarang alahan. 

 Jangan gunakan untuk mata, hidung 
atau mulut dan luka terbuka atau 
kawasan kulit yang berjangkit. 

 Jangan menelan UNIREN Spray 
 Jangan membalut kawasan yang 

dirawat dengan pembalut atau 
plaster yang kalis air atau kedap 
udara. 

 
- Jika mengambil ubat-ubat lain 

Beritahu doktor atau ahli farmasi jika: 
 anda menggunakan sebarang ubat lain, 

termasuk ubat yang dibeli tanpa 
preskripsi.  

 Jika anda mengambil tablet, kapsul 
atau supositori untuk kesakitan 
termasuk apa-apa yang mengandungi 
Diclofenac, Aspirin atau mana-mana 
ejen anti-keradangan yang lain. 

Bincang dengan doktor anda sebelum 
menggunakan UNIREN Spray. 
 
Cara menggunakan UNIREN Spray   
- Berapa banyak harus digunakan 

Topikal 
 

Untuk dewasa dan remaja berumur 14 
tahun ke atas 
 UNIREN Spray harus disembur pada 

permukaan kulit. 
 UNIREN Spray harus digunakan 3-4 

kali sehari. 
 

UNIREN Spray adalah untuk 
penggunaan kulit sahaja. Ia hanya boleh 
digunakan pada kulit yang tidak 
mempunyai luka terbuka. Penggunaan 
UNIREN Spray dengan betul adalah 
penting. Ikut arahan dengan teliti: 
 Basuh tangan anda selepas 

penggunaan kecuali tangan adalah  
kawasan yang dirawat.  

 Satu tempoh sekurang-kurangnya 4 
jam harus dibiarkan antara aplikasi. 
Semburan tidak boleh digunakan lebih 
daripada 4 kali dalam tempoh 24 jam. 

 Jika tiada penambahbaikan untuk 
gejala anda selepas 7 hari, dapatkan 
nasihat doktor.  

 Jika gejala anda bertambah baik tetapi 
tidak sembuh sepenuhnya, jangan 
gunakan lebih daripada 7 hari tanpa 
mendapatkan nasihat doktor. 
 

- Bila perlu digunakan 
Selalu gunakan UNIREN Spray 
mengikut arahan di atas. Anda 

sepatutnya bertanya kepada doktor 
atau ahli farmasi jika anda tidak pasti. 

 
- Berapa lama perlu digunakan 

Apabila kesakitan dan bengkak hilang, 
hentikan penggunaan ubat ini. 
 

- Jika terlupa menggunakan 
 Ambil dos yang terlepas sebaik 

sahaja anda teringat, tetapi jangan 
gunakan melebihi dos yang 
ditetapkan. Kemudian, ikut seperti 
yang sebelumnya. 

 Jangan ambil dos berganda untuk 
menggantikan dos yang tertinggal. 

 
- Jika mengambil berlebihan (terlebih 

dos) 
 Jika anda terlebih menggunakan 

ubat ini, anda sepatutnya mengelap 
UNIREN Spray yang berlebihan 
dengan tisu. 

 Jika anda tertelan semburan ini, 
hubungi doktor anda dengan segera 
atau pergi ke Jabatan Kecemasan 
hospital terdekat, jika terambil dos 
berlebihan. Bawakan botol dan 
risalah ini dengan anda. 

 
Jika anda mempunyai soalan yang 
selanjutnya mengenai produk ini, rujuk 
kepada doktor anda atau ahli farmasi. 

 
Semasa menggunakan UNIREN Spray 
- Perkara yang perlu dilakukan 

Ambil ubat anda mengikut arahan 
doktor.  
Maklumkan kepada semua doktor, 
doktor gigi dan ahli farmasi yang 
merawat anda bahawa anda sedang 
menggunakan UNIREN Spray. 
Beritahu doktor anda dengan segera 
jika anda mengandung semasa 
menggunakan ubat ini. 

 
- Perkara yang tidak boleh dilakukan 
 Jangan telan larutan UNIREN 

Spray. Ia adalah untuk kegunaan 
luaran sahaja. 

 Jangan gunakan pada luka terbuka 
atau kulit yang pecah. 

 Jangan mengambil sebarang ubat 
baru tanpa berbincang dengan 
doktor atau ahli farmasi anda. 

- Perkara yang perlu diberi perhatian 
Dapatkan nasihat doktor atau ahli 
farmasi sebelum mengambil sebarang 
ubat. 
 
Memandu dan menggunakan jentera 
 
UNIREN Spray sepatutnya tidak akan 
menyebabkan anda pening atau 
mengantuk. 
Jika ubat ini menyebabkan anda terasa 
loya, pening, letih, atau sakit kepala, 
jangan memandu atau mengendalikan 
jentera dan hubungi doktor anda 
dengan segera.  

 
Kesan-kesan sampingan 
Seperti ubat-ubatan lain, UNIREN Spray 
boleh menyebabkan kesan sampingan, 
walaupun bukan semua orang 
mengalaminya. 
Hentikan penggunaan jika sebarang ruam 
kulit dikesan atau jika terdapat alahan 
kepada bahan kandungannya. Berikutan 
penggunaan penyediaan Diclofenac 
topikal yang lain, tindak balas pada 
kawasan penggunaan ubat biasanya 
dilaporkan. Ini termasuk ruam, gatal, 
kemerahan, sensasi membakar atau kulit 
yang bersisik. 
Jika NSAID topikal digunakan ke atas 
kawasan kulit yang besar secara 
berterusan untuk tempoh yang panjang, 
kesan sampingan yang lain boleh 
berlaku. Terdapat kes-kes yang jarang  
seperti asma boleh menjadi lebih teruk, 
penyakit kulit, sakit perut, dan gastrik 
boleh berlaku. Ini mungkin disebabkan 
oleh sejarah penyakit asma atau penyakit 
alahan. 
 
Anda boleh melaporkan sebarang kesan 
sampingan atau kesan advers ubat terus 
kepada Pusat Pemantauan Kesan Advers 
Ubat Kebangsaan melalui laman web 
npra.gov.my [Consumers Reporting 
Side Effects to Medicines (ConSERF) or 
Vaccines (AEFI)]. 
 
Cara penyimpanan dan pelupusan 
UNIREN Spray 
- Penyimpanan 

Simpan di bawah suhu 30°C.  
 
- Pelupusan 

Ubat-ubatan tidak harus dilupuskan 
melalui air buangan atau sisa isi 
rumah. Sila rujuk kepada ahli farmasi 
anda mengenai cara yang betul untuk 

melupuskan ubat yang tidak 
diperlukan lagi. Langkah-langkah ini 
dapat membantu melindungi alam 
sekitar. 

 
Maklumat lanjut 
- Rupa dan warna produk 

Larutan kuning yang pucat, jernih dan 
mempunyai wangian menthol-kapur 
barus. Ia dibekal dalam botol 60 mL. 

 
- Bahan-bahan kandungan 

- Bahan aktif: Setiap 100g semburan 
mengandungi Diclofenac 
diethylammonium bersamaan dengan 
Diclofenac sodium 1 g (1% w/w) 

 
- Bahan-bahan lain: Propylene glycol, 

Menthol, Kapur barus, Minyak 
bunga lawang, Minyak kayu putih, 
Minyak pudina, Ketone 1650B, 
Butylated Hydroxytoluene, Isopropyl 
alcohol, Ethyl alcohol 95% dan Air 
suling 

 
- Nombor MAL: MAL16015071AZ  
 
Pengilang 
UNISON LABORATORIES CO., LTD.  
39 Moo 4, Klong Udomcholjorn, Muang 
Chachoengsao, Chachoengsao 24000 
Thailand 
 
Pemegang Pendaftaran Produk 
Medispec (M) Sdn Bhd  
B-1-07, Jalan SS 25/22,  
Taman Mayang,  
47301 Petaling Jaya, Selangor, Malaysia 
 
Tarikh kemaskini RiMUP 
12/06/2023 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 


